
1. Իրավական ակտի անհրաժեշտությունը (նպատակը).
ՀՀ կառավարության <<Հայաստանի Հանրապետության կառավարության 2020 թվականի դեկտեմբերի 3-ի N 1994-Ն որոշման մեջ փոփոխություններ և լրացումներ կատարելու մասին>> որոշման նախագծի ընդունումը պայմանավորված է ՀՀ-ում կանոնավոր ուղևորափոխադրումների կազմակերպման գործընթացի օրենսդրական բացերը լրացնելու և կարգավորումները հստակեցնելու և <<Ավտոմոբիլային տրանսպորտի մասին>> օրենքում փոփոխություններ և լրացումներ կատարելու մասին>> ՀՕ-250-Ն օրենքի պահանջներն ապահովելու անհրաժեշտությամբ:
2. Առկա իրավիճակը․ 
Միասնական երթուղային ցանցի ներդրման նպատակով մի շարք մարզերում կազմակերպված միասնական օպերատորիների ընտրության մրցույթների արդյունքում ի հայտ եկան օրենսդրական բացեր, որոնք չունենալով կարգավորում տարընթերցման հնարավորություն էին տալիս։ Հատկապես խնդիր առաջացան մրցույթների արդյունքների բողոքարկման գործընթացի հետ կապված։ Բացի ադ՝ 2023 թվականի հուլիսին ԱԺ-ի կողմից ընդունված «Ավտոմոբիլային տրանսպորտի մասին»  օրենքում փոփոխություն և լրացումներ կատարելու մասին» օրենքով վերանայվել են հաշմանդամություն ունեցող անձանց հասարակական տրանսպորտի մատչելիության ապահովման պահանջները, որին համապատասխան պետք է փոփոխություն կատարվի նաև Կառավարության 03․12․2020թ․ N 1994-Ն որոշմամբ հաստատված մրցութային կարգում։ 
Բացի այդ՝ միասնական երթուղային ցանցի ներդրման ընթացքում իրականացվել են հետևյալ մարզերի միասնական օպերատորների ընտրության մրցույթները՝ Կոտայքի, Արմավիրի մարզի Վաղարշապատի տարածաշրջանի և Արմավիրի տարածաշրջանի, Արարատի,  Շիրակի և Գեղարքունիքի։  Բացի Շիրակի մարզից, բոլոր մարզերում եղել են մասնակիցներ։ Ներկայում ամբողջովին գործարկվել են Կոտայքի մարզի և Արմավիրի մարզի Վաղարշապատի տարածաշրջանի միասնական երթուղային ցանցերը (ներդրման ծավալները գերազանցել են 5 մլրդ դրամը)։ Արմավիրի մարզի Արմավիրի տարածաշրջանի, ինչպես նաև Արարատի մարզի միասնական օպերատորի ընտրության մրցույթներին նույնպես եղել է մասնակցություն, սակայն դատական գործընթացների պատճառով ցանցերի ներդնումը կասեցվել կամ կասեցված է օրենքի ուժով։ Գեղարքունիքի մարզի միասնական երթուղային ցանցի ներդրման մրցույթը կրկին կհայտարարվի Մրցութային կարգի մեջ փոփոխություններ իրականացնելուց հետո։ Մինչև 2023 թվականի ավարտը կհայտարարվի նաև Արագածոտնի մարզի միասնական օպերատորի ընտրության մրցույթը։ Մյուս մարզերի մրցույթները նախատեսվում է հայտարարել 2024 թվականի ընթացքում։ 
Մրցութային կարգում նախատեսվում է վերանայել հայտ-պարտավորությամմ մրցույթին մասնակցության համար ավտոբուսների ընդհանուր արժեշտ 1,5 տոկոսը, այն 2,5 տոկոսով փոխարինելով հնարավորություն կլինի ֆիլտրել հնարավոր այն մասնակիցներին, որոնք չեն կարողանալու ձեռք բերել պահանջվող ավտոբուսները ֆինանսական ոչ բավարար միջոցների պատճառով կամ որոնց նպատակը կարող է լինել մրցույթին մասնակցելը՝ միասնական ցանցի ներդնումը խափանելու, այլ ոչ թե ցանցը ձևավորելու համար։ Այս իմաստով կանխավճարի գումարի ավելացումը կնպաստի վերը նշված ռիսկի նվազեցմանը։ 
Հաշվի առնելով այն հանգամանքը, որ Մրցութային կարգի 9-րդ կետի 4-րդ ենթակետով ավտոբուսները և միկրոավտոբուսները միասնական ձևով հիշատակելիս օգտագործվում է որպես «ավտոբուս» տերմինը, ինչպես նաև այն հանգամանքը, որ «Ավտոմոբիլային տրանսպորտի մասին» օրենքի 4-րդ հոդվածով տրված է «Ավտոբուս» սահմանումը, որով միկրոավտոբուսը համարվում է ավտոբուսի տեսակ, նպատակահարմար է Կարգի 9-րդ կետի 4-րդ ենթակետից հետո կիրառել միայն «Ավտոբուս» բառը։
Միաժամանակ Վարչապետի մոտ 2023 թվականի հուլիսի 10-ին կայացած՝ ՀՀ Կոտայքի մարզպետի աշխատակազմի 2022 թվականի գործունեության հաշվետվության մասին խորհրդակցության Վ/143-2023 արձանագրության 3.2.9-րդ կետի համաձայն՝ ուսումնասիրվել է ՀՀ Կոտայքի մարզում միասնական երթուղային ցանցի կազմակերպման մրցութային գործընթացը՝ վերջինիս դրական և բացասական կողմերը բացահայտելու, այնուհետև արձանագրված արդյունքների հիման վրա հստակ չափորոշիչներ ներդնելու ու որակի ստանդարտներ կիրառելու և ՀՀ բոլոր մարզերում նման մրցույթները շարունակելու նպատակով: Իրականացված ուսումնասիրությունների արդյունքում մշակվել է և 2023թ․ ընդունվել է <<Ավտոմոբիլային տրանսպորտի մասին>> օրենքում փոփոխություններ և լրացումներ կատարելու մասին>> ՀՕ-250-Ն օրենքը, որով վերանայվել են հաշմանդամություն ունեցող անձանց հարմարեցված տրանսպորտային միջոցների քանակին ներկայացվող պահանջները, ինչպես նաև կանոնակարգվել է միասնական երթուղային ցանցի ներդրման գործընթացի շրջանակներում մրցույթների կայացումից հետո նոր երթուղիների ստեղծման կամ երթուղիների ուղեգծերի վերանայման արդյունքում երթուղիներ փոխադրավարձի սահմանման գործընթացը։ Որոշման նախագիծը մշակվել է՝ ելնելով վերը նշված օրենքի պահանջներից։
Ինչ վերաբերում է տրանսպորտային միջոցների համար այլ չափորոշիչներ սահմանելու անհրաժեշտությանը՝ Մրցութային կարգով նախատեսված է ավտոբուսների գնահատման խիստ համակարգ, որ արդյունքում միայն նոր արտադրության տրանսպորտային միջոցներով մրցույթին մասնակցությունը հնարավորություն կտա հաղթող ճանաչվել։ Բացի այդ՝ ԵԱՏՄ տարածքում տրանսպորտային միջոցների անվտանգությանը ներկայացվող պահանջները սահմանված են «Անվավոր տրանսպորտային միջոցների անվտանգության մասին» Մաքսային միության տեխնիկական կանոնակարգով (ՄՄ ՏԿ 018/2011)։
3. Կարգավորման նպատակը.
Որոշման նախագծով վերանայվում են կարգավորումները՝
1․կանոնավոր երթուղիները սպասարկող օպերատորների ընտրության մրցույթի արդյունքում հաղթող ճանաչված կազմակերպության հետ նրա կողմից հայտ-պարտավորությամբ նախատեսված տրանսպորտային միջոցները ժամանակացույցով սահմանված ժամկետում չներկայացնելու պատճառով սպասարկման պայմանագիր չկնքելու և այդ հիմքով երթուղային ցանցը կազմակերպող մարմնի կողմից մրցույթը անվավեր ճանաչվելու դեպքում հայտ-պարտավորագրով մրցույթին մասնակցության գումարի հետ վերադարձի մասով․
2․ մրցութային կարգով նախատեսված կրկնակի կամ նոր մրցույթի չկայացած հայտարարվելու դեպքերում կանոնավոր ուղևորափոխադրումների երթուղիները սպասարկելու իրավունք հատկացնելու մրցույթ հայտարարելու վերաբերյալ․
3․մրցույթին ներկայացվող հաշմանդամություն ունեցող անձանց հարմարեցված տրանսպորտային միջոցների քանակի սահմանման վերաբերյալ․
4․ մրցութային կարգով սահմանված ձևերով պահանջվող տեղեկատվության մասով,
5․ հայտ-պարտավորությամբ մրցույթին ներկայացող կազմակերպությունների կողմից երթուղային ցանցը կազմակերպող մարմնի տրամադրած հաշվեհամարին  փոխանցված երթուղիները սպասարկելու մրցույթ անցկացնելու մասին հայտարարությամբ սահմանված քանակով ավտոբուսների ընդհանուր արժեքի 1.5 տոկոսին համարժեք գումարը 2,5 տոկոսի չափով սահմանելու մասով։
4․ Ակնկալվող արդյունքը․
Կանոնավոր ուղևորափոխադրումների ոլորտում ՀՀ օրենսդրական կարգավորումների հստակեցում, միասնական երթուղային ցանցի ներդրման գործընթացը արագացնելու և ավարտին հասցնելու նպատակով առկա օրենսդրական բացերի լրացում, հաշմանդամություն ունեցող անձանց տրանսպորտի մատչելիության ապահովում։
5․Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
6․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Որոշման նախագծի ընդունման դեպքում պետական բյուջեի մուտքերի ավելացում կամ նվազեցում չի նախատեսվում:
7․Կապը ռազմավարական փաստաթղթերի հետ
Ռազմավարական փաստաթղթերի հետ կապը բացակայում է։

